
OKOSITA 12-18
IYAU MAI NA VOSA NI KALOU � TAITO 1–
FILIMONI
Vakekeli ena Vosa ni Kalou
w89 15/5 31 ˚5
Taro na Dauwiliwili
E sega sara ga ni duavata o Paula ena nodra
beci se vakaduiduitaki na kai Kiriti. Eda vakadei-
taka qori ni kila o Paula nira tiko e Kiriti na
lotu vaKarisito e vakadonui ira na Kalou, era
lumuti tale ga ena yalo tabu. (Cakacaka 2:5,
11, 33) Era sa mai lewe ni ivavakoso e levu
na lotu vaKarisito yalodina era tiko ena “koro.”
Nira sega ni uasivi na lotu vaKarisito qori, eda
vakadeitaka nira sega ni tamata lasulasu, era
sega tale ga ni vucesa ra qai daukana. Oya na
vuna e vakadonui ira tiko ga kina o Jiova. (Fili-
pai 3:18, 19; Vakatakila 21:8) Me vaka ga ena
veivanua nikua, kena irairai nira tiko e Kiriti eso
na tamata lomadina era rarawataka na torosobu
ni nodra ivalavala na lewenivanua, era vakarau
tu gona mera rogoca na itukutuku vinaka.—Isi-
keli 9:4; vakatauvatana Cakacaka 13:48.

OKOSITA 19-25
IYAU MAI NA VOSA NI KALOU� IPERIU 1-3
Vakekeli ena Vosa ni Kalou
it-1 1185 ˚1
iYaloyalo
E vakaraitaka tu ga o Jisu ni ucui Tamana
vinaka sara ga?
O Jisu na Luve ulumatua ni Kalou, e iyaloyalo i
Tamana, e mai bula vakatamata tale ga e vura-
vura. (2Ko 4:4) E matata gona ni Luvena ga qori
e kaya vua o Jiova, “Daru cakava na tamata me
ucui kedaru.” Se tekivu sara nona ucui Tamana
vinaka o Luvena ena gauna e buli kina. (Vte 1:

26; Jn 1:1-3; Kol 1:15, 16) Nona bula uasivi e
vuravura o Jisu, e vakaraitaka vinaka na itovo
kei na ka e kilai kina o Tamana ena kena ivakata-
gedegede me bau yacova rawa e dua. Sa rauta
me kaya, “o koya sa raici au sa raici Tamaqu tale
ga.” (Jn 14:9; 5:17, 19, 30, 36; 8:28, 38, 42) E
ucui Tamana vinaka sara o Jisu ena gauna e
vakaturi kina me kabula vakayalo qai solia vua
o Tamana na “lewa kece mai lomalagi kei vura-
vura.” (1Pi 3:18; Mac 28:18) Ni vakacerecerei
Luvena o Jiova ena dua “na itutu cecere,” sa qai
vakaraitaka vakalevu sara o Luvena na lagilagi i
Tamana ena gauna qori, ni vakatauvatani kei na
gauna se bera kina ni biubiu mai lomalagi. (Flp
2:9; Ipe 2:9) Ena gauna qo, e sa ‘ucuya vinaka
sara ga’ na Kalou.—Ipe 1:2-4.
it-1 1063 ˚7
Lomalagi
Na ka e cavuti ena Same 102:25, 26 e vakaibale-
baletaki vua na Kalou o Jiova, ia e lavetaka o
Paula me dusi Jisu Karisito. Na vuna? Ni vaka-
donuya o Jiova me matataki koya na Luvena
duabau ena buli ni lomalagi kei na vuravura. E
vola o Paula ni na bula tu ga na Luve ni Kalou
ni vakatauvatani kei na lomalagi kei na vura-
vura, ke vinakata na Kalou, e rawa ni ‘ologa me
vaka na iovi’ qai biuta vakatikitiki.—Ipe 1:1, 2, 8,
10-12; vakatauvatana 1Pi 2:3.

OKOSITA 26–SEVITEBA 1
Vakekeli ena Vosa ni Kalou
it-1 1139 ˚2
iNuinui
E yavutaki dei qai nuitaki na inuinui ni nodra
bula tawamudu kei na nodra tawavuca o ira na
“kacivi i lomalagi.” (Ipe 3:1) E tokona qori e
rua na ka e sega ni lasu rawa kina na Kalou, oya
na nona yalayala kei na bubului. Na inuinui qori

sa tiko vei Karisito mai lomalagi, e sega tale ni
mate rawa. Na inuinui gona qo e tukuni me
“ikelekele ni noda bula, e dei qai kaukaua, e
tuberi keda tale ga meda lakosivita na ilati [me
vaka nona curuma na bete levu na Loqi Tabu
Sara ena Siga ni Veibuluti], e curuma yani ena
vukuda na noda iliuliu o Jisu, o koya e sa bete
levu me vakataki Melikiseteki me tawamudu.”
—Ipe 6:17-20.

